
念奴嬌

作者：顧貞觀　清

本作品收錄於《彈指詞/卷上》

冷清清地，便逢歡、也則不情不緒。況是宵長孤枕側，挨得幾番秋雨。蘭炷微沉，桃笙

半疊，送盡爐煙縷。香濃醉薄，此愁何減羈旅。

不過絮斷柔腸，亂蛩枉卻，費許多言語。二十五聲清漏永，盡夠滴殘雙筯。翠濕雲鬟，

涼侵玉腕，那復催砧杵。由他夢醒，別來和夢難據。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

